
[᭒᭑ 21B]

᭒᭑

ᬢᭀᬂᬳᬤᬩᬦᬶ᭟ᬕᬸᬲ᭄ᬢᬶᬗᬸᬭᬄ᭞ᬢ᭄ᬯᬭᬤᬵᬤ᭄ᬭᬡᬲᬦ᭄ᬢᭀᬱ᭟ᬩᬸᬓᬳᬶᬕᬸᬲ᭄ᬢᬶᬩᬓᬸᬗᬦ᭄᭞ᬧᬓ᭄ᬱᬢᭂᬢᭂᬮ᭄ᬩᬸᬓᬗᬸᬦᬶ᭞ᬬᬾᬦ᭄ᬳᬤᬳᬶᬤᬧᬗ᭄ᬭᬯᭀᬲ᭄᭞ᬕᬸᬲ᭄ᬢᬶᬩᬓᬸᬗᬦ᭄ᬦᬾᬕᭂᬮᬶᬲ᭄᭞ᬫᬫᬸᬗᬸᬯᬂᬓᬧᬸᬭᬶ᭞ᬮᬦ᭄ᬢᬲ᭄ᬓ

ᬫᬾᬦ᭄ᬤᭂᬮᬶᬦ᭄ᬓᬬᬸᬦ᭄᭞ᬕᬸᬲ᭄ᬢᬶᬗᬸᬭᬄᬫᬫᬾᬗᭀᬲ᭄᭞ᬤᬳᬢ᭄ᬰᬺᬗ᭄ᬕᬚ᭄ᬭᭀᬦᬶᬂᬳᬢᬶ᭞ᬢ᭄ᬯᬭᬦᬸᬭᬸᬢ᭄᭞ᬧᬓᬬᬸᬦᬦ᭄ᬕᬸᬲ᭄ᬢᬶᬗᬸᬭᬄ᭟ᬮᬯᬸᬢ᭄ᬤᬦᬾᬫ᭄ᬩᬳᬦ᭄ᬲᬮᬄ᭞ᬢ᭄ᬯᬭᬜᬦ᭄ᬤᬂᬫᬲᬶᬦ᭄ᬫᬢᬶ᭞ᬳᬶᬯᬗᬾᬩᬸᬓᬳᬓᬾ

ᬦ᭄ᬢᭀ᭞ᬓᬳᬶᬮᬗᬂᬳᬭᬚᬦᬶ᭞ᬳᭂᬦ᭄ᬢᭀᬧᬶᬢᭂᬗᭂᬃᬓᬓᬶ᭞ᬭᬯᭀᬲ᭄ᬲᬸᬩᬢᬦᬶᬧᬢᬸᬢ᭄᭞ᬦᬾᬥᬃᬫ᭄ᬫᬤᬤᬶᬗᭂᬚᭀᬄ᭞ᬤ᭄ᬭᭀᬯᬓᬤᭂᬫᭂᬦ᭄ᬫᬳᭂᬓᬶᬦ᭄᭞ᬲᬗ᭄ᬓᬦ᭄ᬩᬯᬸᬃ᭞ᬭᬯᭀᬲᬾᬩᬦ᭄ᬩᬮᬧᬸᬢ᭄ᬭ᭟ᬢ᭄ᬯᬭᬩᬵ

ᬦ᭄ᬓᬓᬶᬜᭂᬮ᭄ᬲᭂᬮᬂ᭞ᬫᬮᬸᬲᬸᬩᬳᬤᬘᬶᬭᬶ᭞ᬤᬸᬃᬫᬶᬢᬦᬾᬧᬘᬂᬭᬸᬲᬓ᭄᭞ᬓᬶᬤᬂᬫᬮᬳᬶᬩ᭄ᬓᬧᬸᬭᬶᬓᬧᬲᬭᬾᬦ᭄ᬫᬗ᭄ᬭᬭᬶᬲ᭄᭞ᬤᬶᬦᬢᬳᬾᬫᬦᬮᬸᬄᬤᬸᬄ᭞ᬫᬳᬶᬤᭂᬃᬓᬚᬓᭂᬮᭀᬤ᭄᭞ᬳᬯᬦᬦᬾᬩᬸᬓᬚᬦᬶ᭞

[᭒᭒ 22A]

ᬲᬸᬩᬢᬸᬤᬸᬄ᭞ᬕᬸᬲ᭄ᬢᬶᬗᬸᬭᬄᬧᬘᬂᬳᬸᬲᬓ᭄᭟ᬫᬸᬮᬕᬦ᭄ᬢᬶᬦᬾᬦᬸᬤᬸᬳᬂᬢᭀᬂᬤᬤᬶᬳᬸᬮᬄᬓᭂᬮᬶᬤᬶᬦ᭄᭞ᬫᬲᬶᬢᭂᬫᬸᬩᬸᬓᬓᬾᬦ᭄ᬢᭀ᭞ᬲᬕᬾᬢ᭄ᬳᬤᬢᭂᬓᬕᬢᬶ᭞ᬳᭂᬦ᭄ᬤᭂᬄᬧᬥᬫᬮᬳᬶᬩ᭄᭞ᬳᬸᬮᬶᬓᬗᬶᬦ᭄ᬫᬗ᭄ᬕᬭᬸᬤᬸ

ᬕ᭄᭞ᬳᬤᬦᬾᬳᬸᬮᬶᬓᭂᬮᭀᬤ᭄᭞ᬳᬤᬫᬲᬶᬓᭂᬧ᭄ᬕᬕᬶᬢᬶᬓ᭄᭞ᬲᬤᬳᬶᬚᬸ᭞ᬗ᭄ᬭᬸᬭᬸᬄᬤᬵᬕᭂᬤᬾᬤᬲᬶᬫ᭄ᬧᬗᬦ᭄᭟ᬢᬦ᭄ᬓᭀᬘᬧᬧᬳᭂᬦ᭄ᬤᭂᬳᬦ᭄᭞ᬤᬵᬕᭂᬤᬾᬲᬢᭀᬓᬫ᭄ᬯᬦᬶ᭞ᬫᬗ᭄ᬮᬶᬬᭂᬃᬚᭂᬚᭂᬄᬫᬗᭂᬢᭀᬃ

᭞ᬦᬾᬓᬮᬶᬯᬢ᭄ᬲᬓᬶᬢ᭄ᬳᬢᬶ᭞ᬜᬕ᭄ᬚᬕ᭄ᬮᬦ᭄ᬢᬲ᭄ᬫᬫᬸᬜᬶ᭞ᬧᬦᬓ᭄ᬳᬶᬤᬩᬾᬓᬾᬦ᭄ᬳᭂᬚᬸᬓ᭄᭞ᬤᬵᬕᭂᬤᬾᬤᭂᬧᬂᬓᬾᬦ᭄ᬢᭀ᭞ᬧᬦᬓ᭄ᬳᬶᬤᬦᬾᬢᬮᬶᬦᬶᬦ᭄᭞ᬳᬧᬂᬓᬸᬓᬸᬄ᭞ᬓᬮᬾᬢᬾᬓ᭄ᬲᬤᬕᭂᬤᬾᬬᬂ᭟ᬳᬤᬦᬾᬦᬾ

ᬲᬤᬥᬃᬫ᭞ᬫᬲᬶᬚ᭄ᬯᬧᭂᬤᬶᬄᬳᬢᬶ᭞ᬫᬫᬸᬜᬶᬳᭂᬤᬚᬵᬓᬾᬦ᭄ᬢᭀ᭞ᬲᬓᬶᬢ᭄ᬲᬦ᭄ᬳᬶᬤᬢᬮᬶᬦᬶᬦ᭄᭞ᬳᬤᬬᬦ᭄ᬓᬭᬗ᭄ᬓᬾᬗᬶᬦ᭄᭞ᬳᬧᬂᬳᭂᬤᬢᬦ᭄ᬧᬲᭂᬫᬸ᭞ᬢᭂᬕᭂᬦ᭄ᬳᬶᬤᬢᬗ᭄ᬕᭀᬮᭀᬂ᭞ᬢ᭄ᬯᬭᬳᬶᬤᬦᬤᬂᬲᬓᬶ

